
ТАЪЛИМ ЖАРАЁНИГА ЗАМОНАВИЙ ПЕДАГОГИК ВА АХБОРОТ-КОММУНИКАЦИОН ТЕХНОЛОГИЯЛАРНИ КУЛЛАШ


Замонавий таълим тизими ва унинг ижтимоий мониторинги хозирги даврнинг барча талабларига жавоб бера олмаслиги ва уни яхшилаш муаммосининг ўта долзарблиги жуда кўпчилик томонидан тан олинаяпти. Бу холатни ўзгартиришнинг асосий йўлларидан бири – таълимга технологик ривожланишнинг энг янги воситаларини жалб қилишдир. Бундай воситалардан бири – замонавий он-лайн кўринишидаги масофавий таълим тизимидир. Бундай тизимлар ўз таркибига керакли материалларни, уй топшириқларини, тестларни ва имтиҳонларни қамраб олади. Машғулотлар эса фақат он-лайн кўринишида ташкил этилган бундай турдаги масофавий таълим тизимлари борган сари мураккаблашиб ва сифати ошиб бораётганини таъкидламасдан иложимиз йўқ. Баъзи олимлар, масалан, сиёсий фалсафа бўйича Гарвард профессори Майкл Сендел ўзининг маънавият ҳақидаги «Justice» курсини YouTube  ва  iTunes тизимларига ёзиб оммалаштиргани туфайли 2012 йили интернетдаги энг машҳур шахслардан бири бўлиб қолди. Ҳар йили дунё миқёсидаги энг яхши билимларни тўплаш ва уларни интернет оркали барча фойдаланиши учун жойлаштириш бўйича янгидан-янги ишлар қилиниб, филантроплар ва венчур тадбиркорлар бунинг учун ўнлаб миллион доллар маблағлар ажратаяптилар. Уларнинг биргаликдаги сайъи-ҳаракати дунёнинг исталган жойида яшовчи инсонларнинг замонавий ва сифатли таълим олишига олиб келиши кутилаяпти. Олимларнинг чамалашларича, 2050 йилга келиб, дунё миқёсида бор-йўғи ўнтагина катта замонавий университетлар қолиб, уларда бир вақтнинг ўзида миллионлаб талабалар ўқитилишига эришилади. Мисол сифатида куйидагиларни келтиришимиз мумкин:

Khan Academy – 2008 йилда молиявий аналитик Салман Хан томонидан асос солинган  нотижорат он-лайн ишланмаси бўлиб, у математика, физика, биология, астрономия ва бошка табиий фанлар бўйича топшириқлар ва видеоматериаллар омбори ҳисобланади. Ушбу академиянинг материаллари турли хил мураккабликда бўлиб, асосан ўрта мактаб талабалари учун мўлжалланган. Шунинг учун ҳам ундаги материаллардан АҚШ даги ўнлаб ўқув муассасаларида доимий асосда фойдаланилади. Khan Academy – си ўқитувчиларга таълим жараёнини тубдан ўзгартиришга имкон беради, яъни, ўқувчилар уйда интернет орқали маърузаларни эшитиб оладилар ва дарсга келганларида уй вазифаларини бажарадилар. Ўқитувчи эса исталган пайтда ўқувчи кандай материалларни ўзлаштирган ёки кайси материалларни ўзлаштириш унга қийинчилик туғдирганини текшира олади. Бу академияга Bill & Melinda Gates Foundation ва Google компаниялари молиявий ёрдам кўрсатмоқдалар. Бу академия билан  www.khanacademy.org    сайти  ёрдамида танишиб чиқишингиз мумкин. Мактаблар учун академия томонидан ишлаб чикилган материаллар жумласига куйидаги видео материалларни мисол сифатида келтиришимиз мумкин:

· KIPP School Oakland Pilot Video
· Summit School Pilot Video
· Marlborough School Pilot Video
· Oakland Unity Pilot Video
Khan Academy –  ресурсларини эса қуйидаги интернет иловалари орқали кўриш ва улар билан танишиш мумкин:

· YouTube: www.youtube.com/khanacademy
· Twitter: http://twitter.com/#!/khanacademy
· Facebook: www.facebook.com/khanacademy
· Google Plus: https://plus.google.com/109050230672993035916/about
· Translations: www.youtube.com/khanacademylanguages
· Talks and interviews (videos) 

· Speaker requests
      2U ёки 2Tor — тижорат асосида фаолият кўрсатадиган компания бўлиб, у 2008 йилда замонавий таълим танқидчиси ва таниқли тадбиркор Джон Кацман томонидан ташкил қилинган. Ушбу компания бир неча йилга мўлжалланган тўлиқ он-лайн курслар яратиш бўйича етакчи Америка университетлари билан ҳамкорлик қилади. Компания томонидан интерактив қўлланмалар, планшет ва смартфонлар учун учун дастурлар, он-лайн маърузалар ва талаба ҳамда профессорларнинг он-лайн мулоқотини амалга оширадиган функционал курилмалар ишлаб чиқарилмоқда. Ҳар бир курснинг платформасини ишлаб чиқиш учун 2U (ёки 2Tor) компанияси турли хил венчур фондлар томонидан ажратилган 10 миллион доллар атрофидаги маблағ сарф қилмоқда. Ишнинг бошланғич босқичидагина тахминан 100 миллион доллар маблағ сарф қилинган. Анъанавий замонавий таълим жараёни таълимни универсаллаштиришга интилиб, таълим беришда инсонларни бир-бирларига максимал даражада ўхшаш қилиб моделлаштиради. Хозирги замондаги мактаб ва университетлар ўз талаба-ўқувчиларини классик «қора қутилар» кўринишида тасаввур қилиб, уларнинг барчасига бир хил маълумот берадилар ва билим олувчиларнинг индивидул кўрсатгичларни ҳисобга олмаган холда, улардан жавоб реакциясини кутадилар. Бундай ёндошув кўпчилик томонидан аллақачон воз кечилиши керак бўлган индустриал давр анахронизми сифатида тушунилади.  Кимлардир эса бу муаммони кўпроқ миқдордаги ўқитувчиларни жалб қилган холда ҳал қилишни таклиф қиладилар. Чунки бунда ҳар бир ўқувчига алоҳида диққат-эътибор қаратилиб, уларнинг талаб-истак ва қобилиятларини назарга олган холда самарали ўқув жараёнини ташкил этиш мумкин. Аммо бу жуда қимматга тушадиган тадбир бўлгани учун, педагогика бўйича кўпчилик  мутахассислар таълим жараёнига замонавий компьютерларнинг дастурий-техник воситаларини жалб қилишгина яхши натижаларга олиб келиши мумкинлигини таъкидламокдалар. Агарда айнан шу йўлдан борилса, келажакда компьютерлар воситасида ҳар бир ўқувчи ёки талабага унинг интеллектуал, эмоционал ва билим даражасига мувофик равишда индивидуал ўқув дастурлари тузиб бериш мумкин бўлар эди. Мисол 
сифатида сўнгги пайтда яратилган Knewton — деб номланган тизимни келтиришимиз мумкин. 
      Knewton тизими он-лайн курслар яратувчиларига компания томонидан ишлаб чиқилган усулдан фойдаланган холда талабанинг конкрет предмет бўйича ўзлаштиришини таҳлил қилиш имкониятини беради. Ушбу йиғилган маълумотлар бўйича Knewton ҳар бир ўқувчи-талаба учун уникал дастур тузиб бера олади. Талабанинг билимининг бўш жойлари нималарда эканлигини, қандай ўқув материалларини у яхши ўзлаштиришини (матнми, аудио ёки видео), энди у қайси мавзуга ўтгани маъқулроқлигини махсус дастурлар воситасида Knewton аниқлаб беради. Ўқув адабиётлари тайёрлаш билан шуғулланадиган дунёдаги энг катта нашриётлардан бири  Pearson математика буйича он-лайн курслар яратиш учун Knewton ни ишлатиши ҳам унинг тўғри йўлдан кетаётганлигини кўрсатади. Нашриётнинг мақсади - уни мутоала қилиш билан бир вақтда қайтадан ташкиллана оладиган интерактив ўқув қўлланмаларини яратиш ва уларни сотишни йўлга қўйишдир. Knewton компанияси ўз ишларини давом эттириш ва кенгайтириш учун Питер Тил ва Рид Хоффман каби венчур инвесторлардан 50 миллион долларга яқин инвестициялар олган. Ушбу илмий изланиш материалларига асосланган холда биз ҳам ижтимоий мониторинг жараёнида замонавий ахборот-коммуникацион технологиялардан фойдаланишни юқорида кўриб ўтилган услубият асосида амалга оширишни таклиф қилар эдик.

